Noite sobre os tellados dun barrio vello de Vigo. Tellados cheos de antenas de TV. Terraza a que
dan as fiestras dun datico. Unha de fronte, outra a esquerda e outra a dereita, plantas, roupa tendida e
sobre todo a lua. Soa unha serea que se afasta.

ESCENA PRIMEIRA

Terraza baleira. A esquerda aparecen cunha lanterna, asomando pouco a pouco ISOLDA,
EDELMIRA ¢e HERMINDA

ISOLDA: (Con sixilo) Non hai ninguén. Vefia, Edelmira, que cada dia es mais toupa. (Salta d terraza).

EDELMIRA: Que toupa nin que gaitas. O que pasa ¢ que me toca a min levar todos os vultos, e claro, asi
ben podedes ir vos lixeirifias.

HERMINDA: Para iso es ti a que ten mais forza. Vefia, trae. (EDELMIRA dalle un aparello de camping
gas e logo unha cacerola que cae producindo un grande ruido)

ISOLDA: Cala! Queres espertar a todo ser vivo?

HERMINDA: Cala ti e non me pofias nerviosa.

EDELMIRA: Ben, e agora a esperar a €sa pasmona.

ISOLDA: Seguro que lle dixeches ben a hora? Porque vai ti a saber se aparece 4s tantas da mafan.
EDELMIRA: Claro que llo dixen...

HERMINDA: Calade, que vén ai (Iliiminase a outra fiestra, dbrese e aparece a cabeza de CRISPULA)

CRISPULA: Ai, fillifias, vefio esperneada (Axiidana a sair pola fiestra). Ai, fillifias mifas (Bicanse).
Que ledicia vervos! Isolda, que ben te vexo; e ti, Edelmira, estds igualifa. Herminda, estés
estupenda...

EDELMIRA: Tamén ti estas moi ben. Igualifio que a ultima vez.

CRISPULA: Cala, cada dia clistame mais lembrarme das cousas. Estou feita un desastre.

ISOLDA: A ver, fillifia, os séculos non pasan en balde.

CRISPULA: Si, si, porca envexa, mona, que estas feita unha pena.

ISOLDA: Envexa? Envexa de que? Se estés feita una miseria.

EDELMIRA: Eh, parade o carro. Xa ides empezar...?

ISOLDA: Pero se ¢ esta fregona que se pon de seguida a me insultar.

HERMINDA: E quen empezou, eh? Quen empezou a insultar con ese anaco de lingua velenosa que tes?
CRISPULA: Anda ti tamén. Se rebentaras, pedorra!

EDELMIRA: Pero xa estades liadas outra vez? Que trio, recofio! Sempre estades nas mesmas! jSomos
poucas e mal arranxadas! Asi non imos a ningures. Deberiamos estar unidas e non pelexarnos
como rapazas histéricas. Xa non somos unhas menifas de primaria!

ISOLDA: Sobre todo esta vella bruxa (4 CRISPULA).
CRISPULA: Mira, Edelmira, se non lle dis a esta momia que cale, eu marcho, vale? Marcho!

EDELMIRA: Xa me tendes farta. Hoxe ¢ un dia de festa, por se non o sabiades. Mirade a lta! Non
podiamos ter unha noite mellor, e vés teimades con mandar todo ao carallo coas vosas liortas (4
CRISPULA) Trouxeches todo?

CRISPULA: Creo que si (Rebusca no seu bolso sacando toda clase de obxectos). Si... aqui tefio o lagarto
seco ¢ as unllas de morcego. Ah! Aqui tefio a lingua de morto.

ISOLDA: A iso chamas ti lingua de morto? Pero se parece un grelo seco. Pois si que esta ben a materia
prima!

CRISPULA: Acabouse! (Empeza a recoller todos os obxectos) Non vos aturo méis. Marcho! Marcho!

ISOLDA: Pero pode saberse, menifia, que tripa se che rompeu agora? Eu s6 llo dixen...



EDELMIRA: Cala, Isolda! Coa crise que temos ¢ vos rifando coma gatas (4 CRISPULA). Non fagas
caso, esa lingua de morto estd moi ben. Non estard moi fresca, pero valera perfectamente.

CRISPULA: A ver se creedes que é doado atopar unha lingua de morto fresca! Esta tifiaa gardada como
reserva. Corteilla a un sarxento de na guerra do 36 (Sdcaa de novo e amosaa)

EDELMIRA: Ben, pois... Que podemos facer desta vez?
HERMINDA: Ai, non sei. Decidide vos. A min non se me vos ocorre nada.

EDELMIRA: Veia, que non se diga que non tendes imaxinacién. Sempre haberd unha maldada nova e
orixinal que facer.

CRISPULA: As veces penso que somos unhas vellas meigas ridiculas, pasadas de moda e facendo
maldades de pacotilla.

HERMINDA: Pois aquilo de levantar aos mortos foi unha risa..

CRISPULA: Bah! Inocentadas de colexio de monxas.

HERMINDA: E logo o de converter o fillo do alcalde en porquifio?

CRISPULA: Bah! Xogos de nenos.

HERMINDA: Pois fillifias, vos diredes (Silencio, escoitase unha serea e uns disparos).
CRISPULA: Sabedes, mifias irmas! Pode que me estea volvendo tola, pero...
ISOLDA: De seguro que tes razon.

EDELMIRA: Isolda! Cala! (4 CRISPULA) Qué dicias?

CRISPULA: Case me d4 vergofia dicilo, pero, en fin... E que inda que vou indo vella, océrreseme cada
cousa...

HERMINDA: Xa, xa, canto mais vella, mais chencha.

EDELMIRA: Herminda!

CRISPULA: Non sei... E un pouco forte, pero... E se fixesemos algo bo... bo de verdade
(Silencio)

EDELMIRA: (Escandalizada) Crispula, por favor. Como que algo bo?
CRISPULA: Pois iso, algo bo... Algunha bondade.

ISOLDA: O que faltaba, a vella curuxa toleou.

HERMINDA: Pero Crispula, por favor, 4 nosa idade. Como se che ocorre?
CRISPULA: E por cambiar... Non sei...

EDELMIRA: (Pensando) Algo bo...

CRISPULA: Imaxinade... axudar, por exemplo, a unha nena orfa.
EDELMIRA: (Estremecéndose) Non che sei... Paréceme algo esaxerado.
CRISPULA: Veiia...

ISOLDA: Pero algo bo..., como?, a quen?

ESCENA SEGUNDA
Aparece SABINA. En pixama. Asusta ao ver as meigas que a arrodean.

ISOLDA:Vaia, vaia, mirade a quen temos aqui?
CRISPULA: Isto é 0 que se chama unha fermosa rapariga.
EDELMIRA: E en pixama. Que fas a esta hora por aqui?
HERMINDA: (Complice) Nada bo, supofio.
CRISPULA: Deberias estar na cama.

HERMINDA: ... Ou ves ver ao teu mozo? (Rin as meigas)



SABINA: Calade xa, vellas borrachonas! Déixademe pasar!

(Cabreadas, en silencio. Logo, berros)

ISOLDA: Que?

CRISPULA: Oistes?

EDELMIRA: Vellas borrachonas! Esta vai saber quen somos n6s. Ven aqui, mala pécora!
SABINA: Non me da a gana.

HERMINDA: Agarda, Edelmira. Agardade todas. Ao millor est4 rapariga ¢ orfa...
SABINA: Que pasa? Deixddesme pasar ou non? Non quero falar convosco.
EDELMIRA: Xa vedes. aqui a sefiorita non quere saber nada dos nosos negocios.
SABINA: Negocios? Pois se queredes facer negocios comigo estades apafiadas. Eu non tefio un céntimo.
CRISPULA: Vedes? E pobre!

SABINA: (Enfadada) Si, e qué?

ISOLDA: Con un pouco de sorte tamén ¢ orfa.

HERMINDA: (4 SABINA) Non seras orfa, ou?

SABINA: Pois si, son orfa. Pasa algo? Esta prohibido?

(Barullo e comentario entre as meigas)

CRISPULA: E orfa!

HERMINDA: E orfa!

ISOLDA: Orfa de verdade!

EDELMIRAE pobre! O que mais me convence e que é pobre!

SABINA: (Moi enfadada) Xa estd ben de tanta mala uva. Ou sexa que unha ¢ orfa e pobre e ainda por
riba ridesvos de min, non? Ide a merda e deixademe en paz.

EDELMIRA: A merda! Mandounos 4 merda a anana esta.

ISOLDA: (4 SABINA) Vefia, pequena, calmate.

SABINA: Xa esta ben, non? Déixademe en paz ou péfiome a berrar ata despertar ao meu pai.
(Silencio das meigas)

CRIiSPULA: Teu pai?

ISOLDA: Pero, non eras orfa?

SABINA: De nai, son orfa de nai. Que pasa? Non ¢ bastante orfandade?
HERMINDA: Muller, prefeririamos algo mais completo.
EDELMIRA: Alomenos o teu pai estara no paro, non?

SABINA: Non, xa non est4 no paro.

EDELMIRA: (Contrariada) Vaia.

SABINA: Agora traballa de mecénico... nun petroleiro que vai polos paises arabes. Vanlle pagar moito, e
cando vena, acabouse a miseria. Prometeume unha television de plasma, un DVD grabador, un
teléfono mobil, e eu que sei cantas cousas mais.

HERMINDA : Enton, estas soa?

SABINA: Non, vivo coa mifia avoa (Sinala cara a adentro)

ISOLDA: Pois ainda que non sexa completamente orfa, a min paréceme que esta bastante ben.
HERMINDA: Eu creo que pode servir.

SABINA: Que pasa? Que queredes facer comigo?

CRISPULA: Nada, nada. Que desconfiada es, fillifia!

SABINA: Home, coa pinta que tedes, € coma para ter a mosca tras a orella.

CRISPULA: Ti non tefias medo.

SABINA: Non tefio medo. E que da mala espifia ver a catro vellas a estas horas por riba dos tellados.



EDELMIRA: Veina! E dalle co de vellas! Mira, nena...

CRISPULA: Vale, vale, Edelmira. (4 Sabina) Asi que vives soa coa tiia avoa?
SABINA: Si, pero s6 ata que vefia o0 meu pai. Logo iremos a vivir a un chalé con piscina.
CRISPULA: Gustariache vivir nun chalé con piscina?

HERMINDA: Coma unha pija.

CRISPULA: Védelo? Podemos axudarlle (4 Sabina). Mira, nena, nds queremos axudarche a conseguir
todas esas cousas...

SABINA: (Incrédula e despectiva) Vos?

ISOLDA: (Cunha reverencia) Nos.

SABINA: Pois si que tedes unha pinta como para andar regalando nada.

EDELMIRA: Escoita, rapaza. Un respecto. Aqui onde nos ves somos...

CRISPULA: (Interrompendo)... unhas filantropas!

SABINA, EDELMIRA, ISOLDA E HERMINDA: Unhas que?

CRISPULA: Unhas filantropas. Non sabes o que ¢ iso? (Sabina fai un xesto de ignorancia)
ISOLDA: Pois anda que eu (Fai o mesmo xesto)

CRISPULA: Unhas filantropas somos unhas donas boisimas e finisimas que axudamos aos pobres ¢ aos
orfos.

SABINA: Pero en que me ides axudar a min?

CRISPULA: Pois regalamoste unha television de plasma, con pantalla acorodindmica...

HERMINDA: Con mando a distancia e TDT incorporada...

EDELMIRA: Ou outra cousa que ti queiras.

SABINA: Pero todo iso xa mo vai regalar meu pai cando vefla de Kuwait. Vaime traer todo o que lle
pida.

EDELMIRA: O que eu dicia. Aqui a princesifia non quere saber nada das nosas bondades...

HERMINDA: Se non quere nada, que o diga, € en paz. Nos buscamos outro pobre que sexa mas orfo que
ela.

SABINA: (4 CRISPULA) As tas amigas pasalles o da mifia avoa, que estan dos nervios.
ISOLDA: Dos nervios? Pero cantas cousas mais hai que aturarlle a esta pécora?

CRISPULA: Calma, calma... A ver, a ver... Fillifia, algunha cousas habera que queiras. Algo que non che
poda traer o teu pai.

SABINA: Non sei, ¢ que me vai traer de todo.

HERMINDA: Algunha cousas haberd, que non sexa de comprar.

SABINA: Que non sexa de comprar? Pois... non che sei. Pero se non ¢ de comprar, como mo ides dar?
ISOLDA: E que n6s somos como, como ... fadas

SABINA: Marcho. Tifa eu razon. Debedes estar borrachas coma cubas.

HERMINDA: Borrachas?

SABINA: E que se non, non entendo tanta mala uva. Non sei porque non escollestes outra persoa para
vos burlar. Deixddeme en paz. Ogalla vos caides polo tellado abaixo.

EDELMIRA: A ti si que che vou romper eu algo (Empeza a botarlle un meigallo) Aspula, Haspula,
Miraghalla, Miraghaspula...

CRISPULA: Quicta, Edelmira.

SABINA: Vellas bruxas!

EDELMIRA: Bo, por fin deixas de insultar. Pero non sei como o adivifaches.
HERMINDA: E que non temos cara de fadas filantropicas.

CRISPULA: Asi que se nos nota moito?

SABINA: Un momento, non me iredes a dicir agora que sodes meigas.



CRISPULA: Pois si...

SABINA: Vo6s o que pasa ¢ que escapastes do Rebullon. Primeiro fildntropas, despois fadas, agora
meigas...

CRISPULA: Logo non cres que sexamos meigas?
SABINA: Pero como vou tragar eu iso?
CRISPULA: Queres unha demostracion?
SABINA: Unha demostracion?

CRISPULA: Si... unha proba

SABINA: Ben... se me facedes unha proba.
HERMINDA: A ver que proba fas

EDELMIRA: Iso, a ver que fas...

CRISPULA: (Empeza a botar o meigallo). Sa-sa-fras (Hai un gran estrondo e de repente, a noite
convértese en dia)

SABINA: Como o fixeches?

ISOLDA: Xa cho dixemos... Somos meigas.

HERMINDA: Cresnos?

SABINA: Si, si... s€ eu mo creo.

CRISPULA: Xa ¢ suficiente a proba?

SABINA: Si, si.

CRISPULA: Esta ben. Sa-sa-fras! (Todo recupera a normalidade)
EDELMIRA: Ben, agora s6 che falta pedir.

SABINA: Xa, pero non se me ocorre nada...

CRISPULA: Imos ver, nenifia, algo habera que queiras ter e non podas.
ISOLDA: Claro, ao mellor gustariache convertireste nalgo... nalgo bonito.
EDELMIRA: Iso, en rata, ou en morcego...

HERMINDA: Ou en Miss Espafia, ou ir a Gran Hermano...

SABINA: (Pensativa) Algo dese estilo, si... Hai unha cousa cousa que me gustaria moito... pero... non
sel.

EDELMIRA: Eureka! Xa era hora de que a menina se decidise...

ISOLDA: Veiia, vefia, que €?

SABINA: Pois gustariame vivir unha aventura romantica...

(Longo silencio)

ISOLDA: Que?

CRISPULA: Unha... aventura... romantica?

SABINA: Pois, si... unha aventura romantica

ISOLDA: Pero imos ver, rapacifia... Non podias ser un pouco menos fantastica?
HERMINDA: Un pouco menos... abstracta?

SABINA: Ou sexa, que Xxa empezamos a recuar.

EDELMIRA: Dende logo, os pobres xa non son o que eran.

ISOLDA: Pois a ver como facemos isto. Falo ti, e logo arranxamos contas (4 CRISPULA)
HERMINDA: Iso... Despois de todo foi idea tua.

CRISPULA: Vellas bruxas! Caméandulas! De aqui non se move ninguén. Todas a concentrarse, a ver se
sae o meigallo...

SABINA: Enton, que?
CRISPULA: Farase o que se poida, pequena, farase o que se poida.



(Poniense as catro en circulo e comenzan a danzar e cantar. SABINA contémplaas atemorizada e
divertida. De supeto desaparecen)

ESCENA TERCEIRA

SABINA: Eh, onde estades? E que pasa con meu? Marcharon... Vellas mentireiras.

(Aparece Xerardo Bon, o galan desta obra. Elegantemente vestido de festa. Mirando cara atras e cara
arriba, como escapando dalgunha ameaza. Non ve a Sabina e ela tampouco o ve. Tropeza con e¢la,
que berra)

SABINA: Ah!

XERARDO: (Tdpalle a boca) Shhhhh! Non berre... Perdoe (retiralle a man da boca). Perdoe, pero non
grite, por favor. Poderia dicirme onde podo agocharme?

SABINA: Agocharse?

XERARDO: Persiguenme (Collelle as mans). Por favor (Empeza a sentirse o son dun helicoptero que se
achega). Son eles, ai estan!

SABINA: Quen?
XERARDO: Por favor!
SABINA: (Tras dubidar) Esta ben.. Métase ai (Sinala a fiestra)

XERARDO: Esté ben, ala vou (Entra pola fiestra. Aumenta o volume do son dun helicoptero e a luz dun
foco vai barrendo o patio de butacas e a escena. XERARDO, dende dentro) Vena, ven para
adentro. (SABINA entra. Diminue o son do helicoptero, que se afasta. Silencio. Asoman
XERARDO e SABINA as cabezas pola fiestra). Pois, xa se foron...

SABINA: Enton, xa podes sair do meu cuarto, non? (Sae XERARDO e axuda a Sabina a sair) Son
policias?

XERARDO: Non, non son policias.

SABINA: Enton, ti es policia, axente secreto?

XERARDO: Non, tampouco son policia.

SABINA: Quen es, logo?

XERARDO: Chamome Bon, Xerardo Bon. E ti?

SABINA: Lusquinos, Sabina Lusquifios.

XERARDO: Sabina... E un nome moi bonito.

SABINA: Si? Bah, normal. A min gdstame mais Vanesa.

XERARDO: Que va! Sabina ¢ moito mais bonito que Vanesa.

SABINA: Ben... pois grazas.

XERARDO: Non, grazas a ti, que me salvaches. Déboche a vida. Case me collen.

SABINA: Ben, pois... daquela... de nada

(Silenzo)

SABINA: Quen eran?

XERARDO: Mala xente... Non me preguntes. E mellor que non saibas nada. Canto menos saibas do
asunto, mellor. Eu vou marchar, e se alguén che pregunta, non viches nada. Vefia, volve para a
cama. ... Por certo, que fas a pé? (Mira o reloxo) Son as tres da mafia

SABINA: Pois ¢ que non tifia sono, sain a tomar o aire, ¢ cando volvia para a cama apareceron catro
vellas e eu que sei o barullo que me montaron.

XERARDO: Cantos anos tes?
SABINA: Dezaoito... Dezasete



XERARDO: Catorce...

SABINA: Dezaséis. Estou en 4° da ESO, xurocho.

XERARDO: De tédolos xeitos... iso de andar en pixama polos tellados a esta hora...
SABINA: Ti tamén andas polos tellados as tres da mafa.

XERARDO: Si, pero eu non vou en camisén (Ri, e SABINA tamén ri). Ben, pois, adeus, e métete na
cama que mafia ¢ dia de clase. (Fai o xesto de irse)

SABINA: Agarda. S6 dime por que te perseguen.
XERARDO: Cando alguén te persegue ¢ porque quere algo de ti.
SABINA: Quérenche quitar algo? (XERARDO asinte) Algo de moitos cartos? (idem). Mdstramo.

XERARDO: Vale, pero logo voume e ti volve para a cama, de acordo? (Saca do peto un colar de
diamantes. SABINA mirao abraiada)

SABINA:E de diamantes? Diamantes de verdade?... E os do helicoptero quérencho quitar... Non me
estrana, déixame tocalo. .. Parece de neve.

XERARDO: Queres poiielo? En serio, pono. Seguro que che senta moi ben. (Ponlle con delicadeza o
colar a Sabina)

SABINA: Que tal me senta?

XERARDO: Pareces unha princesa. A princesa dos tellados.
SABINA: Espera un intre. (Entra pola fiestra)

XERARDO: Onde vas?

SABINA: (4soma a cabeza) A buscar un espello para verme.

XERARDO: Esta ben, pero bule, que tefio que irme (Pausa. XERARDO mira con inquedanza ao seu
redor. Escoitanse lonxanas sereas da policia que se achegan. Mira cara abaixo). O que faltaba,
agora estes (Sae SABINA co espello na man). Tefio que irme.

SABINA: Pero deixa que me mire un pouco. (Mirase no espello, e suspira). E precioso. Da magoa
quitalo. Se volven as meigas pedireille un coma este, mellor que o outro que lles pedin. Quitamo,
anda, que eu non podo.

XERARDO: A ver, (manipula), vaia, home, agora non podo...
SABINA: Ai, que me tiras do pelo!

Voz de MARTINEZ: Por ali, mire vostede ben.

XERARDO: Perdoa... Mardita sexa. (Achéganse as voces). Al vefien.
SABINA: Ai!! Outra vez? Son os do helicoptero? Ai!

XERARDO: Si... ben. Pode que outros.

SABINA: Pero, ¢ que todo o mundo che quere quitar o colar? Ai!

XERARDO: Maldita sexa! Adentro, adentro (Coéllea e introducense pola fiestra. Ruidos dentro. Entran
duas policias con lanternas mirando para todas partes)

INSPECTORA: Veiia, Martinez, mire ben vostede, non pode estar moi lonxe.
MARTINEZ: Pero se non fago outra cousa que mirar, Inspectora Ferreira.

INSPECTORA: Pois polo mesmo, non hai que limitarse a mirar. Iso podeo facer calquera. O policia
debe escrutar, olisquear, ter vista de lince e olfacto de can. Iso ensinoumo meu pai e iso quérolle
ensinar eu a vostede, Axente Martinez.

MARTINEZ: Inspectora Ferreira, todo iso estd moi ben, pero se tiveramos uns prismaticos
infrabermellos ou un radar coma os dos americanos non me faria falla ser como Tarzan dos Monos
para traballar, que vaia coa noite que levamos, Ferreira.

INSPECTORA: Mire, Martinez, se non hai vocacion, xa lle poden dar a un os trastos de James Bond,
que non fard nada. Vocacion e estudios, naturalmente. Non se pare, siga, siga. Mire polas fiestra a
ver...

MARTINEZ: Pero, Inspectora, mirar polas fiestra é que me parece indecente. Como vou andar eu

mirando polas fiestras?

INSPECTORA: Déixese de escrupulos, axente Martinez. Unha policia demasiado escrupulosa ¢ coma un
ciruxdn que se marea vendo sangue. Non llo dixo o seu pai? Ademais, esta casa estd case toda
deshabitada. Non ve que a van tirar? Vefa, vefa.

MARTINEZ: Pero, Inspectora, é que me pofio perdida. Aqui non hai mais que po. Alomenos poderiamos
ter postos uns traxes de faena ou algo asi. Mire, mire como me estou poiiendo. (Sacudese e sae
unha gran nube de po)

INSPECTORA: Estea quieta, Martinez, que me vai dar o ataque de asma. Siga vostede mirando!
Condeado colar!

MARTINEZ: O que eu lle diga, Inspectora. Prefiro os ladrons de coches. Alomenos non andan polos
tellados. (MARTINEZ ilumina coa lanterna a fiestra e descubre a cara de Sabina. Asustase). Ah!

ESCENA QUINTA

SABINA: Que fai vostede? (Berra) Avoa, unha muller!

MARTINEZ: (Confusa) Perdoe, sefiorita, vostede perdoe. Inspectora Ferreira!
SABINA: Ladrons! Avoa!

INSPECTORA: Non, sefiorita, non berre.

SABINA: Policia!

MARTINEZ: Non berre vostede. Nos somos...

SABINA: Pepe, pepe! (Sae Xerardo, agora sen garavata nin chaqueta)
XERARDO: Pasa algo, boneca?

SABINA: Estas mulleres que queren entrar pola fiestra.

INSPECTORA: Pero escoite, sefior

SABINA: Vou charmar a policia.

INSPECTORA: Un momento, un momento, por favor! Ndos somos a policia.
XERARDO: Si, eh? A velo!

INSPECTORA: (Saca a placa) Mire vostede: Isaura Ferreira, Inspectora de policia.
SABINA: E a outra? (Sae sen reparar que ainda leva posto o colar)
INSPECTORA: Veiia, Martinez, saque a placa.

MARTINEZ: Non a atopo, Inspectora... Debin deixala no coche patrulla. Pero levo uniforme. E que non
ven o uniforme?

INSPECTORA: Martinez, pidalle disculpas & sefiorita, vefia!
MARTINEZ: Sintoo sefiorita, vostede perdoe.

INSPECTORA: Iso esta mellor. (Dadlle a man a Sabina) Desculpe vostede, pero 4s veces a xente
extralimitase no cumprimento do seu deber... Que colar tan bonito leva vostede.

XERARDO: (Rdpido) Bisuteria, de todo a cen.

INSPECTORA: Como di?

XERARDO: Bisuteria! Tocoume nunha tdbmbola nas festas de Bouzas.

SABINA: Pero a min glstame tanto que durmo con el...

XERARDO: Non parece falso, verdade?

MARTINEZ: Si, calquera dirfa que son diamantes de verdade, eh, Inspectora?

INSPECTORA: Pse... Demasiado gordos para seren auténticos... Ben, sefiores, imos ao noso traballo.
MARTINEZ: Si, estamos na procura dun ladron de xoias moi perigoso.

INSPECTORA: Peche a boca, Martinez, ¢ segredo profesional. De todolos xeitos, se ven calquera cousa
rara, chamennos.



XERARDO: Non se preocupe.

INSPECTORA: E pechen ben as fiestras... Nunca se sabe o que pode pasar. Despidase, Axente Martinez.
MARTINEZ: Boas noites.

INSPECTORA: Veiia, Martinez, non se entreteia. (Saindo) Siga mirando.

MARTINEZ: Pero se xa miro.

ESCENA SEXTA

(Sabina e Xerardo escachan a rir. Sabina ponse seria)
XERARDO: Estiveches xenial. Es unha artista.

SABINA: Eu non rio. Estiven a punto de meterme nun lio pola tha culpa... Deberia deixar que te
collesen...

XERARDO: Pero, que che pasa? Xa non somos amigos?
SABINA: Déixame en paz. Engandchesme como a unha parva! Colle o teu colar e vaite!
XERARDO: Pero, espera un momento, muller. Pédese saber...?

SABINA: Que xa estou farta de que se burlen de min toda esta noite. Primeiro as meigas e agora ti! Ti es
o ladron de xoias! Que chourizo! Vaia sorte a mifa. Pero, e os outros... por que cho queren quitar?
Suponse que sodes colegas!

XERARDO: Colegas? Xa non hai diso...Ti viches que medios tefien? Son mais perigosos que a policia.
SABINA: Ou sexa que estas pillado por todas partes. E se te collen?

XERARDO: Enton, adeus Bon, Xerardo Bon.

SABINA: E por que non te adicas a outra cousa?

XERARDO: Eu s6 vallo para isto. Cada un naceu para unha cousa.

(Silencio)

XERARDO: Ben, voume

SABINA: Debe ser a quinta vez que o dis.

XERARDO: Pois agora vai en serio.

SABINA: Espera que me quito o colar... Non podo.

XERARDO: Eu axtdoche (Ruido de helicoptero e o foco de luz que varre a escena) Vaia, home, xa
estamos. Adentro! (Cae sobre eles o foco de luz e escoitase unha voz por megafono)

VOZ: Vaia, vaia, Xerardo! (XERARDO saca un pano e tapa o colar no pescozo de SABRINA)
SABINA: Que fas? Que pasa agora?
XERARDO: Shhhh. Ti ponte calada. Paréceme que de momento non me vou.

ESCENA SETIMA
Entran os malos. Levan traxes de faena negros

MALQO: Vaia, vaia. Pillamos a Bon, a Xerardo Bon en persoa. Que ledicia vai levar a xefa! oes, ti?
MALA: (Que fala co che) Dechde logo che vai levar unha ledichia tremenda.

MALO: Es un mal rapaz, Xerardo. Non debiches facernos esa faena (A Mala) Non cres?

MALA: Deschde logo, paschouche de rochsca.

MALO: E iso pode traerche problemas.

MALA: Cherioch problemasch.

MALQO: (Berrando) Xefa, xa o temos! (Entra VANESA, a xefa mala, mala. Vai cun traxe de coiro e

pasamontarias. Saca o pasamontanas e sacude a melena)

VANESA: Boas noites, Bon, Xerardo Bon (7éndelle a man). Atopdmonos de novo (Xerardo bica a sua
man. SABINA contempla inqueda)

XERARDO: Boas, querida.

SABINA: (4 XERARDO). E esa tia quen ¢&?

VANESA: Esta ¢ o teu novo ligue? Un pouco novia de mais, non?
SABINA: Esta raposa ¢ amiga tua? Pois dille que lisque da mifia terraza.
VANESA: Vaia coa amiguina. Ademais de pouco elegante ¢ mal falada.
MALA: Escho digo eu.

MALO: Defraudasnos, Xerardo.

VANESA: Antes non che gustaban as cousas vulgares.

SABINA: Pero quen vos pensades que sodes?

XERARDO: Calma, calma. Permitideme que vos presente. Sabina, preséntoche a Vanesa, a raifia dos
diamantes.

SABINA: Chamase Vanesa, a tia.

XERARDO: Vanesa, esta ¢ Sabina, princesa dos tellados.

VANESA: Que tal, querida? Como che vai con Xerardo?

XERARDO: Vanesa, por favor!

VANESA: (Remedandoo) “Vanesa, por favor!”

MALA: (Idem) “Vanescha, por favor!”

VANESA: (Rin os malos) Nunca te mirei tan opoucado. Esta noite na festa estabas mais desenvolto.
Daba gloria verte... Pero esta de hoxe non cha perdoo (Ameazante) Foi unha xogada moi porca,
carifio!

MALO: Moi, moi porca!

VANESA: (4 SABINA) Non cho contou?

XERARDO: (Rapido) Ela non sabe nada.

VANESA: (4 XERARDO) E agora ti mdis eu imos falar de negocios

MALO: Si, imos “falar” (VANESA acena aos malos, que se achegan ameazantes. VANESA rodea cos
seus brazos o pescozo de XERARDO).

VYANESA: Onde esta o colar, carifio?
XERARDO: (No mesmo ton) Ben gardado, corazon.

VANESA: Podo adivinar onde esta. (4dos MALOS) Rexistradeo (XERARDO separa os brazos. Os
MALOS rexistrano. Ao remataren volven cara a VANESA e encollense de ombros)

MALO: Nada

MALA: Vachio coma un decherto, xefa.

VANESA: Rexistradea a ela tamén.

MALO: Non fai falla, xefa. Non ve como vai vestida... como vai a...?

VANESA: (4 SABINA) Onde vives? (SABINA sinala a fiestra e os malos métense a revisar. Ruido de
cacharros) Esta vez pasacheste de listo. O golpe era noso, e ti ben o sabes.

XERARDO: Claro que o sei. Mesmo sei que estabades de acordo con Obelleiro para roubarlle o colar a
stia dona. Tanta facilidade! O tipico apagdn no momento da presentacion do colar! Pero, por Deus,
se 1so ¢ de pelicula barata! E, claro, ao volver a luz o colar non estaba!

VANESA: Logo eu devolvialle o colar a Obelleiro, Obelleiro volviao vender e & pobre sefiora Obelleiro
que lle dean! .

XERARDO: Pois esta vez non che saiu ben a xogada.
VANESA: Estiveches moi brillante. s6 que esta vez a diversion se che acaba pronto. (Dura) Onde estd o

10



colar? (XERARDO, mans nos petos, asubia). Esta ben, esta ben. Tino, encargate del! (MALO colle
a XERARDO. VANESA colle a SABINA e arrastraa ata o borde da terraza que da a rua). Vena
Xerardo, dime onde estd o colar, ou boto a rapaza a rua. Non vai estar moi guapa con todolos 0sos
rotos!

MALA: Moi guapa non vai eschtar toda espatelada!
MALO: Fala dunha vez.

SABINA: Soltame dunha vez, tia loba! Soltame ou...
MALQ: Viisenos acabar a paciencia!
VANESA:Veiia, Xerardo, onde esta o colar?

(Nese momento sae a avoa de SABINA. Vai en camison, bata e pantuflas. Leva rulos e rede. Camiria cos
brazos abertos)

ESCENA OITAVA

SABINA: Avoa!
VANESA: Quicta!

SABINA: Avoa! (4proveitando a confusion escapa de Vanesa, achégase a sua avoa) Pero, avoa!
(Pasalle a man diante da cara). Avoa! Esta durmida, vai sonambula.

VANESA: Sonambula ou non, aqui estd de mais (4 MALO) Tino, leva a vella contigo.

XERARDO: Quieto! Pode espertar de repente, e morrer dun ataque ao corazén. Hai que deixala, téfiense
dado casos...

MALO: Si, un tio meu morreu diso en Caracas.

MALA: (Que andaba distraida mirando para a rua) Chefa, chefa!

XERARDO, SABINA E MALQO: Shhhhh.

MALA: (Fala baixiio) Que pacha? Que pacha?

MALO: E a avoa da rapaza.

MALA: Uhhhh, e vai sonambula.

MALO: E pode espertar. E malo espertar aos sondmbulos. Non te lembras do meu tio de Caracas?
MALA: Chi, chi. Eche moi perigocho. Ao teu tio eschpertérono e caeu pola ventana.
VANESA: Pero como se complican as cousas. Merda!

MALA: Que traballifio nos esché a dar o colar!

VANESA: Me cago na tos. Baixddea de ai sen espertala

MALO: Coidado! En canto a toquemos pode espertar e cair 4 riia

(Os MALOS intentan sacar d avoa do petril. Oense voces)

VOZ DA INSPECTORA: Vena, Axente Martinez, non se entretefia.

ESCENA NOVENA
(Entran a INSPECTORA e a Axente MARTINEZ. Todos disimulan e adoptan unha actitude tranquila)

XERARDO: Vaia, Inspectora Ferreira, qué sorpresa! Que ledicia vela por aqui!
INSPECTORA: Boas noites, sefiores. Saude, Martinez.

MARTINEZ: Boas noites.

XERARDO: Voulle presentar 4 mifia cufiada. Inspectora: A mifia cufiada, Vanesa.
VANESA: Encantada.

MARTINEZ: Moita anima...

INSPECTORA: Moita animacién vexo por aqui.
MALO: E que estamos facendo...

XERARDO: (Rdpido)... unha reunion de vecifios
MARTINEZ: A estas horas?

INSPECTORA: Silenzo, Martinez! A estas horas?
MALA: E que quere voschtede?

MALO: Coa vida tan axetreada que temos.

XERARDO: E os horarios que temos. Este sefior (por MALO) ¢ vixiante nocturno. E estoutra (por
MALA) é vendedora de peixe na lonxa de mafa cedo.

MALA: Hoche libro. Soamente hoche.

SABINA: E a sefiora (por VANESA) traballa de noite nun puticlub.
VANESA: Son cantante.

INSPECTORA: (Con sorna) Xa... cantante!

MALQO: Asi que esta hora ¢ a que mais nos convén.

MALA: Echstamoch decidindo onde pofier a antena colectiva.
INSPECTORA: E... que fai esa sefiora (pola avoa)

XERARDO: Pois... nada.

MALO: Facer, o que ¢ facer, non fai nada.

SABINA: Durme.

MALA: E chonambula.

INSPECTORA: Sonambula? (Achégase a avoa e coa lanterna enfocalle a cara)
TODOS: Nooooon!

XERARDO: Que vai espertar!

SABINA: Pode cair.

VANESA: Tefia coidado!

MALO: E pode morrer dun ataque ao corazén!

MALA:Echte ten un tio que che morreu achi en Caracas.

MARTINEZ: Efectivamente, Inspectora. Téniense dado casos nos que un espertar repentino nun estado
de sonambulismo tivo graves consecuencias.

INSPECTORA: Esta ben, Martinez, estd ben. Vostede concéntrese no que interesa. Non se pode perder
0 sis0 asi.

XERARDO: Atoparon algo?
MARTINEZ:Non!

INSPECTORA: Silenzo, Martinez! E segredo profesional. Estamos sobre a pista. De momento, é
confidencial. Despidase, axente Martinez.

MARTINEZ: Boas noites (Xesto de irse. Detense. A Xerardo) Por certo, onde me dixo que comprara o
colar que levaba antes a seforita? (Silenzo. Todos miran a SABINA).

XERARDO: O colar?... Na... Na tombola das festas de Bouzas.
SABINA: E que Xerardo ten moita sorte.

MARTINEZ: Xerardo?

SABINA: Pepe!

MARTINEZ: E que, sabe? Gustariame regalarlle un a mifia nai. Esta de cumpreanos a semana que vén.
E xa esté vellifia. Como pasa o tempo!

MALA: Dechde logo! Chon cha ach catro e media!
INSPECTORA: Veiia, Martinez, que nos van dar as uvas. Encantada... Martinez!

12



MARTINEZ: Si, claro, pois ben... Adeus (Ddlle a man a XERARDO)

SABINA: (Rdpida) Martinez, agarda! (MARTINEZ dé a volta). Ten, regalocho (Quita o pano do pescozo
y brila o colar).

VANESA: Que dis?

SABINA: Vanesa, carifio, ¢ meu e podo facer con el o que queira. Non si, Pepe? Vefa, axuda a
quitarmo...

MALO: Xefal!!!
MALA: Ochtrach!!!

XERARDO: (Dubida) Como non, boneca? (Axudalle, consigueno, e SABINA dalle o colar a
MARTINEZ)

SABINA: Toma, que a tia nai tefia un feliz cumpreanos.

MARTINEZ: (Trémelle a voz) Grazas. (Mete o colar no peto. Doutro saca un pano co que se soa
ruidosamente). Non sei que dicir, grazas. (SABINA e MARTINEZ danse unha aperta)

XERARDO: Unha aperta, muller!
MARTINEZ: Si (Danse unha aperta). Grazas, grazas (Sae sondndose)

ESCENA DECIMA

XERARDO: Vanesa. carifio. Esta vez quedamos a duas velas.

VANESA: (Aos MALOS) Veiia, seguide as polis e averiguade onde viven.
MALO: Pero, xefa, ¢ que non imos parar esta noite?

MALA: Eu echtou feita unha chombie!

VANESA: Veiia, vefia, obedecede. (Saen os MALOS. SABINA con coidadirio foi levando a avoa cara a
fiestra) Mira, rapacifia, xuroche que te vas lembrar de min.

XERARDO: Déixaa en paz, Vanesa. Amolate que che ganase pola man. Perdes facultades, Vanesa.
VANESA: Mira quen foi falar, o galan de opereta! Estas acabado, Xerardo. Rematou a taa carreira.
SABINA: Cala a boca, mifioca. E larga!

XERARDO: Si, Vanesa, que xa fixeches bastante o ridiculo deixandote enganar por unha rapacifia! Vai
descansar ata o proéximo asalto.

VANESA: (Sorri de supeto e dalle unha aperta a XERARDO) Tes razon, Xerardo. Espero que o noso
vindeiro encontro sexa amistoso.

XERARDO: Eu tamén, nena. Cdidate moito.

ESCENA DECIMO PRIMEIRA

XERARDO: (Tras pausa) Parabéns, Sabina. Es un xenio, sabes? Non sabia como sair desta.
SABINA: (4noxada) Vale, adeus!

XERARDO: Pero, outra vez de fucifios?

SABINA: Gustache mais que eu?

XERARDO: Perooo... O teu ¢ diferente. Ti es unha amiga. Pero eu non queria despedirme asi.

SABINA: (Rdpida) E que xa marchabas? (XERARDO asente) Para sempre? (XERARDO asente).
Déixame ir contigo, vefia.

XERARDO: E imposible, como te vou levar?
SABINA: Pero ¢ que eu quero vivir coma ti.... Ter aventuras, correr riscos...
XERARDO: O risco xa o ves. Xo6gome a vida porque a ninguén lle importo. E se un dia perdo, plaf!!

Nada. Non pode ser, non podes vir comigo.
SABINA:Pero, por que?
XERARDO: Porque non.
SABINA: Por que non?
(Silenzo)
XERARDO: Porque non!
SABINA:Vale, adeus! (Métese na casa. Pausa. XERARDO peta na fiestra)
XERARDO: Sabina! Sabina!
SABINA: (Dentro) Déixame durmir, mafa tefio clase.

XERARDO: Pero mira que es teimuda. Abre! (Silenzo. Sabina sae despazo chorando. XERARDO mete a
man no peto e saca o colar)

SABINA: (Mira para el e mira para o colar) Tifalo ti! (Ri) Pobre Martinez.
XERARDO: Ten, con agarimo do teu Pepe. E agora, adeus de verdade.

SABINA: Grazas, adeus (Pecha os ollos agardando o bico. El dalle un bico na fronte. SABINA agadrrao e
dalle unha aperta) Teno dezaséis anos, non seis.

VOZ DE VANESA: Bravo, bravo. Délle outro (Entra VANESA cunha pistola).

ESCENA DUODECIMA

VANESA: Que barbaridade! Esta menifia queria rematar a aventura cun bico coma nas peliculas de amor!
Ai que ver como ¢ a xuventude de hoxe en dia!

SABINA: Que fai esta loba aqui outra vez?

VANESA: Rematou o xogo, querida. Quedaches sen regalo. Vefia, o colar!
SABINA: Diso nada (Ponse no petril). Se te achegas, tirome.

VANESA: (Suave) Se te tiras, mataste.

SABINA: (Imitando o seu ton) Se me mato, adeus colar.

VANESA: Maldita sexa! (Volvese e apunta a Xerardo) Dame o colar, ou matoo a el.
XERARDO: Vanesa, por Deus!

SABINA: Non o mates. Toma o colar (Tirallo a Xerardo, que o colle no aire) Corre, corre! (Sae
XERARDO, correndo con colar)

VANESA: Coitado! (Entra XERARDO, collido polos MALOS) Velo, carifio? Xa cho dixen: non se xoga
coa tia Vanesa.

SABINA: Tia repugnante!

VANESA: Hai que ver o malcriada que vos ¢ esta rapaza (Ruido de helicoptero) Veiia, dame dunha vez o
maldito colar, que xa estou farta deste asunto!

XERARDO: Sintocho ben. E un regalo que lle prometin a unha rapaza.
VANESA: Acobouseme a paciencia (VANESA apunta a XERARDO)

ESCENA DECIMOTERCEIRA

(Entra unha policia municipal)
MUNICIPAL: E dalgin de vostedes o helicoptero azul que esta aparcada ai enfronte?

XERARDO: Vanesa, querida, xa che dixen mil veces que non deixes o helicoptero aparcado en dobre
fila (A MUNICIPAL). E a mina cuiada, sabe?

MUNICIPAL: O piloto dixo que agardaba por unha sefiorita. (4 VANESA) E vostede?
XERARDO: Contesta, querida (A’ MUNICIPAL) Si, € ¢la... E estranxeira, sabe vostede?

MUNICIPAL: Ben, pois faga o favor de retirar o vehiculo, porque estd na zona de hora e vostede non ten
tarxeta de residente. Ademais non se pode aparcar helicopteros asi polas boas

XERARDO: Veiia, carifio, vaite. (Ddlle dous bicos). Délle un satido aos tios. Coidate, menifia, que estas
engordando. (VANESA sae seguida dos MALOS e da MUNICIPAL. Silenzo, logo escoitase o
helicoptero que marcha)

ESCENA DECIMOCUARTA

XERARDO: Ben, pois agora, si. Adeus, toma (Ddlle o colar) Déixocho en prenda.
SABINA: En prenda de que?

XERARDO: Virei buscalo cando tefias dezaoito anos.

SABINA: Formamos un bo equipo, non?

XERARDO: O mellor. (Pausa. XERARDO marcha). Adeus, que descanses, boas noites.

SABINA: Adeus... e cando esteas por ai, por eses mundos de Deus, lembra que agora si que hai alguén
que pensa en ti... Adeus (XERARDO botalle un bico coa man e vaise. SABINA entra pola fiestra,
péchaa, apaga a luz. Empeza a facerse de dia)

ESCENA DECIMOQUINTA

CRISPULA: Que barbaridade! Que traballifio pasei organizando todo isto!
ISOLDA: Tampouco foi para tanto, houbo algin que outro fallo na historia.
CRISPULA: Mira, Isolda, non empecemos, eh? Non empecemos!

EDELMIRA: Xa estamos? Xa estamos? A ver se temos que facer a parvada esa da nena orfa para que
non vos pelexedes!

ISOLDA: Pois fillifia, a ti ben comodo que che resultou. Mira, mira... non me quentes que che vou meter
0 cu en auga quente.

EDELMIRA: Eh? E logo todo o traballo de coordinacion de personaxes quen o fixo se non eu?
HERMINDA: Eu tamén cooperei...

ISOLDA: E o de Xerardo, que foi unha obra mestra, quen o fixo?

HERMINDA: Iso si, o de Xerardo foi xenial!

CRISPULA: Ben, fillifias, pois con isto € un biscoito... ata mafid as oito... Non estivo nada mal, verdade?
ISOLDA: Ai, querida, que va! Estivo requetebén.

HERMINDA: Veia, Edelmira, vai recollendo, que nos piramos, eu xa tefio fame.

EDELMIRA: Veiia, vefia... apurade, que se nos fai de dia.

CRIiSPULA: Non empurres!!!

ISOLDA: Vefia, que estades coma focas... Vefia! (Saen)

FIN

